
1. Вовед 

Во современото деловно опкружување доминираат трговските активности. Денеска, повеќе од 
кога било, крајните потрошувачи очекуваат од проиводствените и трговски пр-ја константна 
понуда на производи со висок квалитет, во широк асортиман и поволна цена. Но, без оглед на 
очекувањата на потрошувачите за конзистентно висок квалитет, анализирањето на залихите е 
условено од видот на деловниот ентитет. Имено, разликите во активностите на трговските 
производствени пр-ја се рефлектира и на презентираните податоци во финансиските извештаи. 

Имајќи ја предвид сензитивноста на контото залихи, како средство од билансот на состојбата 
кое има соодветни реперкусии и на контото трошоци на продадени добра од билансот на 
успехот во рамките на оваа тема ќе бидат опфатени клучните аспекти од сметководствениот 
третман на залихите во современите деловни претпријатија. 

2. ПОИМ И ВИДОВИ ЗАЛИХИ 

Залихите по дефиниција се средства кои се чуваат за повторна продажба. Залихите ги 
дефинира МСС 2- Залихи, според кој се средства: 

• Кои се чуваат за продажба во редовното работење; 

• Во процесот на производство, наменето за продажба; 

• Во форма на суровини или помошни материјали кои се трошат во производството или во 
давањето услуги 

Во интерес на правилно евидентирање на залихите од особено значење е познавањето на 
видовите настанати трошоци поврзани со залихите и формата во која залихите можат да се 
појават кај деловните ентитети. 

